
ශ්‍රී ලංකා: උද්ඝෝෂණ, ආරක්ෂක අංශ සහ පොලිසිය විසින් දියත්
කරන ප්‍රචණ්ඩත්වය රූගත කිරීමේදී අනුගමනය කළ යුතු ඉඟි

මානව හිමිකම් රැකගැනීම උදෙසා සිදුකරන රූගත කිරීම් අනතුරුදායක විය හැක. එහිදී ඔබ ආරක්ෂාව
සලසා ගන්න. ආචාරධර්ම ආරක්ෂා කර එලදායිව කටයුතු කරන්න.

අන්තර්ජාල සේවා බිඳවැටීමක් හෝ ඒවාට බාධා කිරීමක් සිදුවිය හැකි බැවින් මෙම උපදෙස් මාලාව බාගත
කර බෙදාහරින්න.

1. සූදානම් වන්න

● ඔබට, ඔබ රූගත කරනා පුද්ගලයින්ට සහ ප්‍රජාවට ඇති අවධානම පිළිබඳ
තක්සේරුවක් කරන්න. ආරක්ෂක අංශ / පොලිසිය /  ප්‍රකෝප කරන්නන්ගේ
ක්‍රියාකලාපය දිනෙන් දින වෙනස් වන අන්දම පිළිබඳ සැලකිලිමත් වන්න.

● ඔබේ ආරක්ෂාව සලසා ගැනීමට ආරක්ෂක සැලැස්මක් සකස් කරන්න.
● හදිසි අවස්ථාවක ඇමතිය හැකි පුද්ගලයින්ගේ විස්තර කටපාඩම් කර

තබාගන්න, නැතිනම් එම තොරතුරු ආරක්ෂක ස්ථානයක ලියා තබන්න. උදා :-
නීතඥයින් හා පවුලේ සාමාජිකයින්

● ඇඟිලි සලකුණු හෝ මුහුණ හඳුනාගැනීමේ ආරක්ෂක ක්‍රම නොව ඔබේ
ස්මාර්ට් ජංගම දුරකථනය මුරපදයක් යොදා ආරක්ෂා කරන්න.

● ඔබේ ස්මාර්ට් ජංගම දුරකථනය කිසිවෙකු විසින් සිය භාරයට ගැනීමේ
අවධානමක් ඇතිනම් දුරකථනය සංකේතනය (encrypt) කරන්න, නැතිනම් එහි
ඇති තොරතුරු මකා දමන්න.

● ඔබේ බැටරි ආරෝපණය කර දුරකථනයේ දත්ත ගබඩාවේ ඉඩ සලසා ගන්න.
ස්වයංක්‍රීය උපස්ථ (back-up) සක්‍රිය කරන්න. උදා:- දුරකථනය අස්ථානගත
වුවහොත් / හානි වුවහොත් / රාජසන්තක කළොත්, තොරතුරු ආරක්ෂා කර
තබා ගැනීමට Dropbox භාවිතා කරන්න.

● නිවැරදි දිනය හා වේලාව සටහන් කරන්න.
● ස්මාර්ට් ජංගම දුරකථනයේ GPS (ඉහළ නිරවද්‍යතා) තාක්ෂණය සක්‍රිය කරන්න.
● ඔබ භාවිතා කරනා උපකරණ ගැන සැලකිලිමත් වන්න. ඔබට එය සමග දිව යා

නොහැකිනම් එය රැගෙන ඒමෙන් වළකින්න.

2. බලගන්වන්න

● ආරෝපණය කරන ලද බැටරි, අතිරේක බැටරි, power bank සහ හිස් මතක



කාඩ්පත් (memory card) රැගෙන එන්න. ස්මාර්ට් ජංගම දුරකථනයකින්
රූගත කරන්නේ නම්, බැටරි වළ ආයු කාලය වැඩි කිරීම සඳහා දුරකථනයේ
apps සහ Wifi පිහිටුම අක්‍රිය කරන්න. ඔබේ උපාංගයේ දීප්තිය අඩු කරන්න.

● විදුලි බිඳවැටීම් සිදුවන අවස්ථාවලදී ඔබේ උපකරණ ආරෝපණය කිරීම
සඳහා අතේ ගෙන යාහැකි බලාගාරයක් (portable power station) හෝ කාර්
බැටරි අපවර්තකයන් (inverters) ලබා ගැනීම පිළිබඳ සැලකිලිමත් වන්න.

3. යම් සිදුවීමක් තහවුරු කිරීමට හා එය සත්‍ය බව ඔප්පු කිරීමට
පහසු කරන්න

අවදානමයි: ආරක්ෂක හේතුන් මත ඔබට නිර්ණාමිකව සිටින්නට අවශ්‍ය නම් කේත නමක් (code name)
භාවිතා කරන්න. ඔබේ මුහුණ හෝ අනන්‍යතාව හෙළි නොවන ලෙස රූගත කිරීම් කරන්න.

● මාධ්‍ය ආයතන, මානව හිමිකම් සංවිධාන හා අධිකරණයන්ට ඔබේ වීඩියෝව
තහවුරු කිරීමට සහාය වීම සඳහා ජංගම දුරකථනයේ නිවැරදි දිනය, වේලාව
සහ GPS පිහිටුම හරියාකාරව සටහන් කර රූගත කිරීම් කරන්න. එවිට වීඩියෝ
පටයේ මුල් පිටපතෙහි එය පැහැදිලිව සටහන් වනු ඇත.

● ඔබ ආරක්ෂා සහිත නම්, රූගත කිරීම් කරන්නේ ඔබ බවට තහවුරු කිරීමට
කැමරාවට / ජංගම දුරකථනයට කතා කරන්න.

● රූගත කිරීම් කරන අතරතුර දිනය, වේලාව සහ ස්ථානය ප්‍රකාශ කරන්න. එසේ
නොමැතිනම් වීඩියෝවේ මුල් පිටපත සමග යාමට ලිඛිත වාර්තාවක් තබා
ගන්න.

● රූගත කරන ස්ථානය තහවුරු වන ලෙසට මාර්ගවල නාම පුවරු, මංසන්ධි හා
සන්ධිස්ථාන රූගත කරන්න.

● මාධ්‍ය තහවුරු කිරීමට Tella App හා ProofMode භාවිතා කළ හැක. ඔබ රූගත
කරන ලද වීඩියෝව හෝ ගන්නා ලද ඡායාරූපය ඔබ කියන ලද වේලාවේ හා
ස්ථානයේ වන බවට තහවුරු කිරීම සඳහා මෙම උපාංග අතිරේක තොරතුරු
ඉදිරිපත් කරයි.

○ Tella මෙතනින් බාගන්න: https://bit.ly/tella-app
○ ProofMode මෙතනින් බාගන්න: https://bit.ly/proofmode-app

4. රූගත කරන ආකාරය

● යම්කිසි සිදුවීමක් සිදුවන අයුරු මුල සිට අවසානය දක්වා රූගත කරන්න. සෑම
රූප රාමුවක්ම අඩුම තරමින් තත්පර 10ක් වත් අල්ලා ගෙන සිටින්න.

● එම ස්ථානයේ නොමැති පුද්ගලයෙකුට සිදුවන්නේ කුමක්දැයි වටහා ගැනීමට
හැකිවන අයුරින් රූගත කිරීම් කරන්න.

● සිදුවන්නේ කුමක්ද කියා වටහා ගැනීමට විවිධ මට්ටමේ රූපරාමු රූගත කරන්න
(වඩාත් පැහැදිලිව සිදුවීම දැක ගැනීම සඳහා මුලින්ම දුරින් සිට, ඔබේ කැමරාව
සෙමින් වමේ සිට දකුණට, ඉන්පසු සමීපව, සහ උඩ සිට).

https://bit.ly/tella-app
https://bit.ly/proofmode-app


● ඔබේ ජංගම දුරකථනය නොසැලෙන ලෙස තබාගන්න. එක් ස්ථානයකින් තවත්
ස්ථානයකට මාරු වීමේදී එය සෙමින් හසුරුවන්න.

● වඩාත් සමීප දසුන් ලබා ගැනීම සඳහා zoom කිරීමෙන් හැකිතාක් වළකින්න.
මන්ද එතුළින් ඔබේ රූපය අපැහැදිලි වීමට ඇති ඉඩකඩ වැඩිය. ආරක්ෂිතව
කළ හැකි නම් හැකිතාක් සමීප වෙන්න.

● මිනිසුන් ආරක්ෂා කිරීම සඳහා හැකි සෑමවිටම සෙනග පිටුපස සිට රූගත කිරීම්
කරන්න. එමෙන්ම ඔවුන්ගේ හිස පිටුපස හෝ ඔවුන්ගේ පාද පමණක් රූපරාමු
ලබාගැනීමට වගබලාගන්න.

● සජීවී රූගත කිරීමක් නොවේ නම්, පුද්ගලයින් ආරක්ෂා කිරීම සඳහා බොඳ
කිරීමේ උපාංගයක් (blurring tool) යොදාගන්න. ඒ සඳහා ඔබට යොදාගත හැකි
උපාංග කිහිපයක් පහත වේ.

○ YouTube (browser-based): https://bit.ly/youtube-blurring
○ PutMask (Android): https://bit.ly/putmask-app
○ Anonymous Camera (iOS): https://apple.co/3iZZ3Xx

5. තොරතුරු රූගත කරන්න

අවවාදයයි! ස්මාර්ට් ජංගම දුරකථනයක් / කැමරාවක් තිබීම තුළින් ඔබව යම් අයගේ ඉලක්කයක් වීමට
ඉඩ තිබේ. ඇතැම් බලධාරීන් දර්ශන රූගත කරන්නන් බිය වැද්දීම හෝ ඔවුන්ට පහර දීම සඳහා ආයුධ
භාවිත කිරීමට පවා ක්‍රියාකිරීමට ඉඩ ඇත.

● පොලිසියේ හා ආරක්ෂක අංශවළ වාහන, නිල ඇඳුම්, නිල ලාංචන සහ
ඔවුන්ගේ සන්නිවේදන උපක්‍රම ආදිය රූගත කරන්න.

● වෙඩි උණ්ඩ, වෙඩි උණ්ඩ වැදුණු සිදුරු, ආයුධ, සහ සිදුවීමට සම්බන්ධ වූවන්
වැනි දේ රූගත කරන්න.

● පොලිසියේ / ආරක්ෂක අංශවළ හැසිරීම සහ ඔවුන්ට දෙනු ලබන උපදෙස්,
මාර්ග බාධක යොදවන හා ඉවත්කරන අයුරු රූගත කරන්න.

● ඔබ උද්ඝෝෂණයක් රූගත කරන්නේ නම්, එයට සහභාගී වී සිටින ජනකාය
කෙතරම් විශාලද, පොලිසිය / ආරක්ෂක අංශවළ යෙදුම් සහ ක්‍රියාමාර්ග රූගත
කරන්න.

● විරෝධතා රූගත කරනා පොලිස් / ආරක්ෂක අංශ නිලධාරින් සිටිනවානම්
ඔවුන්ව රූගත කරන්න. එමෙන්ම බලධාරීන් අත ඇති හා යොදා ගන්නා අවි
ආයුධ රූගත කරන්න.

● විරෝධතාකරුවන් සතුව ඇති විරෝධතා පුවරු, හඬනගන සටන්පාඨ වැනි දෑ
රූගත කරන්න.

● ආරක්ෂා සහිත නම් වෙඩි තැබීම් හෝ ප්‍රචණ්ඩ ක්‍රියා රූගත කරන්න. එමෙන්ම
එම සිදුවීම් වළට සම්බන්ධ වූවන්, වටේ සිටිනා ජනකාය, තුවාලකරුවන්,
ගොඩනැගිලිවළට සිදුවී ඇති හානි, වෙඩි උණ්ඩ වැදුණු සිදුරු හෝ අවට ඇති
වාහන ආදිය රූගත කරන්න.

● සිදුවීමේ සන්ධර්භය වටහා ගැනීමට පහසුවන පරිදි ඔබ රූගත කිරීම් කරන

https://bit.ly/youtube-blurring
https://bit.ly/putmask-app
https://apple.co/3iZZ3Xx


අතරතුර පසුබිම් කථනයේ යෙදෙන්න.

6. බලපෑමට ලක්වූවන් රූගත කරන්න

● සාමකාමී උද්ඝෝෂණවල යෙදෙන්න සිවිල් වැසියන්හට පහර නොදිය යුතුය.
● වින්ධිතයන් සාමකාමීව හැසිරුණු අය බවට පෙන්වා දෙන්න. බලපෑමට

ලක්වූවන්, විශේෂයෙන් ඔවුන් ඉලක්ක කර ප්‍රහාර එල්ල වී ඇත්නම්, රූගත කර
පෙන්වන්න.

● වින්ධිතයන් රූගත කරන්න, අනවශ්‍ය ලෙස ඔවුන්ගේ මුහුණු පෙන්වීමෙන්
වළකින්න.

7. පුද්ගලයින්ගේ අනන්‍යතාව ආරක්ෂා කරන්න

● ඔබ සම්මුඛ සාකච්ඡාවක් කරන්නේ නම්, ඔබේ වීඩියෝව යොදාගන්නේ
කොතැනද, කුමක් සඳහාද යන්න රූගත කරන්නන්ට දැනුවත් කරන්න. වීඩියෝව
ප්‍රසිද්ධියේ, අන්තර්ජාලයේ හෝ බලධාරීන් අතට පත්වීම තුළින් ඔවුන්ගේ
ආරක්ෂාවට යම් බලපෑමක් සිදුවිය හැකිනම් ඒ පිළබඳව සාකච්චා කරන්න.

● යම් තැනැත්තෙකු හට නිර්ණාමිකව සිටීමට අවශ්‍ය නම්, කතා කිරීමේදී
ඔවුන්ගේ අත් පමණක් රූගත කරන්න, මුහුණ ආවරණය කරන්න, නැතිනම්
මුහුණු ආවරණයක් පැළඳ සිටින අතරතුර ඔවුන්ව රූගත කරන්න. එසේත්
නැතිනම් මුහුණ බොඳ කරන උපාංගයක් යොදා ගන්න.

8. කණ්ඩායමක් ලෙස කටයුතු කරන්න

● හැකියාවක් ඇත්නම් තවත් සගයෙකු සමග හෝ කණ්ඩායමක් සමග කටයුතු
කරමින් එකම සිදුවීම කෝණ කිහිපයකින් රූගත කරන්න (උදාහරණයක් ලෙස
එක් අයෙකුට සිදුවීමේ පුළුල් රූපරාමු / wide shot ලබා ගත හැකි අතර වෙනත්
අයෙකුට වැඩි විස්තර ලබා ගැනීම සඳහා අවධානය යොමුකළ හැක).

● ඔබ සමග තවත් සගයෙකු සිටීම තුළින් ඔබව වඩාත් සුරක්ෂිත වනු ඇති අතර
තත්වය දිගහැරෙන ආකාරය ගැන අවධානය යොමුකළ හැක.

● යම් අවස්ථාවක ඔබව අත්අඩංගුවට පත්වීමේ අවධානමක් තිබේ නම් ඔබ
භාවිතා කරන මාධ්‍ය කාඩ්පත (micro SD/SD card) ආරක්ෂාව සඳහා වෙනත්
තැනැත්තෙකුට භාරදී ඒ වෙනුවට හිස් කාඩ්පතක් භාවිතා කරන්න.

9. බෙදා හැරීමට පෙර සිතා බලන්න

● වීඩියෝව බෙදා හැරීමට පෙර සිතා බලන්න. ඔබේ වීඩියෝව යම් මාධ්‍යයක
සජීවීව ප්‍රචාරය කිරීම මගින්, උදා:- ෆේස්බුක් / ට්විටර් / යූටියුබ් වැනි මාධ්‍ය, ඔබ
හෝ වින්ධිතයා සහ ඔහුගේ ප්‍රජාව ඉලක්කයක් වීමට ඉඩ තිබේ.

● ඔබ වීඩියෝව බෙදා හැරීමට ප්‍රථම විශ්වාසවන්ත සමාජ ක්‍රියාකාරිකයෙක් /
මාධ්‍ය සංවිධානයක් / ජාත්‍යන්තර රාජ්‍ය නොවන සංවිධානයක් / එක්සත්



ජාතීන්ගේ සංවිධානය / නීතිඥයෙක් සමග සාකච්ඡා කිරීම පිළිබඳ සිතා
බලන්න.

● Signal වැනි ආරක්‍ෂිත පණිවුඩ app තුළින් එම වීඩියෝ බෙදා හැරිය හැක.
● ඔබේ වීඩියෝව ප්‍රසිද්ධියේ බෙදා හැරීමට පෙර ඔබේ සහ අනෙකුත් අයගේ

ආරක්ෂාව පිළිබඳ සිතා බලන්න.
● වීඩියෝවක යම් කොටසකින් කිසිවෙකුට හානියක් විය හැකිනම් එම කොටස

ඉවත් කිරීමට හෝ එම පුද්ගලයාගේ මුහුණ බොඳ කිරීම පිළිබඳ තීරණයක්
ගන්න.

● යම් තැනැත්තෙකු ඔවුන්ගේ කටහඬ, සිටින ස්ථානය, ඇඳ සිටින ඇඳුම් සහ
ඔවුන් සමග සිටින අන් අය ආශ්‍රයෙන් හඳුනාගැනීමට හැකි බව මතක තබා
ගන්න.

● යම් සමාජ මාධ්‍යයකට වීඩියෝවක් මුදා හැරීමට ඔබ තීරණය කරන්නේ නම්
(උදා:- ෆේස්බුක් / ට්විටර් / යූටියුබ්), ඔබ එසේ කරන්නේ මානව හිමිකම්
උල්ලංඝණය කිරීමක් පිළිබඳ හෙළිදරවු කිරීමට බව කෙටි විස්තරාත්මක
සටහනක් තබන්න. හැකිනම් වීඩියෝව ආරම්භයේදී යම් ශ්‍රීර්ෂ පාඨයක්
යොදන්න. මෙය ඉතා වැදගත් වන්නේ එසේ කළ විට වීඩියෝව යම් සිදුවීමක
සාක්ෂියක් ලෙස එම මාධ්‍යයයේ දිගටම පවතින අතර ප්‍රචණ්ඩ දර්ශන ඇතුළත්
වීම හේතුවෙන් ඉවත් කිරීමකට ලක්නොවනු ඇත.

● ඔබට හැකිනම්, මෙරටින් පිටත සිටින අයෙකු වීඩියෝවේ ටැග් කර එය බාගත
කර සුරැකිව තබන ලෙස ඉල්ලා සිටින්න.

● රූගත කිරීමට පෙර, අතරතුර හා පසු සිදුවූ දේ පිළිබඳ විස්තරයක් ලියා
තබන්න. දිනය, වේලාව, ස්ථානය වැනි දෑ සටහන් කරන්න. සිදුවීමේ සන්ධර්භය
විස්තර කරන්න.

● ඔබේ වීඩියෝවේ මුල් පිටපත් ආරක්‍ෂිත ස්ථානයක තබාගන්න. මුල් පිටපත
කිසිවිටක සංස්කරණය නොකරන්න. ඔබ සංස්කරණයන් කරන්නේ නම් වෙනත්
පිටපත් යොදාගන්න.

රූගත කිරීම් පිළිබඳ තවත් විස්තර ඔබට අවශ්‍ය නම් library.witness.org වෙතට පිවිසෙන්න.

ඔබට මෙම සම්පත ගැන ප්‍රශ්න හෝ ප්‍රතිචාර ඇත්නම් හෝ ඔබ භාවිතා කරන උපාංග හා ශිල්පීය
ක්‍රමයන් පිළිබඳ අප සමග බෙදා ගැනීමට කැමති නම්, අපගේ ට්විටර් හෝ ෆේස්බුක් හැන්ඩලයට ලියන්න:
@WITNESS_Asia / fb.com/witnessasia

https://library.witness.org/

